
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


অঙ্কুরটি দেখা দিল নবীন সুকুমার।

অঙ্ক-কষার বারান্দাতে চুন-সুরকির কোণে

অপূর্ব সে দেখা দিল, নাচ লাগালাে মনে।

আমি তাকে নাম দিয়েছি আতা গাছের খুকু—

ক্ষণে ক্ষণে দেখতে যেতেম, বাড়ল কতটুকু।

দুদিন বাদেই শুকিয়ে যেত সময় হলে তার,

এ জায়গাতে স্থান নাহি ওর করত আবিষ্কার।

কিন্তু যেদিন মাস্টার ওর দিলেন মৃত্যুদণ্ড,

কচিকচি পাতার কুঁড়ি হল খণ্ড খণ্ড,

আমার পড়ার ত্রুটির জন্যে দায়ী করলেন ওকে,

বুক যেন মাের ফেটে গেল— অশ্রু ঝরল চোখে।

দাদা বললেন, কী পাগলামি, শান-বাঁধানাে মেঝে,

হেথায় আতার বীজ লাগানাে ঘাের বােকামি এ যে ।

আমি ভাবলুম সারা দিনটা বুকের ব্যথা নিয়ে,

বড়ােদের এই জোর খাটানাে অন্যায় নয় কি এ!

মূর্খ আমি ছেলেমানুষ, সত্য কথাই সে তাে—

একটু সবুর করলেই তা আপনি ধরা যেত।

		 এই পাতা শেষ সম্পাদিত হয়েছে ১৭:৩৭টার সময়, ২৯ মে ২০২১ তারিখে।

